
Шаерысьтымы Нацио​нальной библиотека нош ик ӧсъёссэ ворсаз. 1958-тӥ арын пуктэм юрт выльдэм-тупатъямез кулэ каре. 2009-тӥ арлэн кутсконаз тылпу кысӥсьёс отысь 171 шекез шараязы. Соин ик кылем арын библи​отека кема дыр ӵоже ӧз ужа. Тылпу кысӥсьёслэсь 100 куронзэс быдэстыны быгатӥзы. Шаермылэн бюджетысьтыз висъям коньдон чотын ваньзэ сямен электропроводъёссэс выльдыны быгатӥзы. Жаляса верано, эшшо 65-ез куронзы быдэстымтэ на. Со понна библиотекаын быдэсак воштӥськонъёс ортчытоно: ӧсъёсыз ӝужытгес но паськытгес кароно, пагӟаос но выльдӥськемез витё. Та ужез интыысьтыз вырӟытон вылысь нош ик трос коньдон кулэ. Матысь дыре та ужпумез Удмурт Республикалэн Правительствояз эскерозы, соку ик тодмо луоз, ку усьтӥськоз библиотека.

